
Publicaziuns dalla Ligia 1961

Guardia Grischuna, cudisch da cant per chor viril, 2. ediziun.
OSL e LR ediziuns cumineivlas dall'Ovra svizra per la giuventetgna

e la Ligia Romontscha.
Nr. 394 Ai, ai, ai! Chi-sarà quai! Disegns e versets da Hans Fischer,

rumantsch ladin da Cla Biert. 2. ediziun.
Nr. 760 II figliol/Pasch sin tiara da Leo Tolstoi e Selma Lagerlöf,

translatau en romontsch da Flurin Darms. Cuviarta ed
illustraziuns Constanz Könz.
Marco tschercha sia mamma, suainter l'istorgia «Da las
Apenninas a las Andas» da Edmondo de Amicis. Adattaziun
da Philipp Walther, cuverta e designs Curo Tramèr.
Gieri pign e ses animals da Theo Candinas. Cuviarta ed
illustraziuns Rico Casparis.

Tevlas biologicas Brunies, ladin, 2. ediziun, 1. e 2. seria.

Periodicas

La Pimt, figliet par la Sutselva. Do or da la squitschareia Roth & Co.,
Tusàn, an cuminanza cun la Leia Rumantscha. Samtgieu da S. Loringett,
Cuira. Vean or mintga meins tanànt or igl fanadur ad avust. XI anada.

La Scoletta, figliet par la Cuminanza Mussadras Rumantschas. 12avla
anada. Cumpara 4 gea agl onn da scola an tuts idioms. Toccan oz en
cumparidas 653 paginas. Redacziun: Anna-Lina Felix.

Publicaziuns sustenidas 1961

La canzun de Sontga Margriata/Das rätoromanische St. Margaretha-
Lied. Separat our da «Die verzauberten Täler» da Christian Caminada.

La Seena nr. 23. II bal da la schocca cotschna da Jon Semadeni. Gö
dramatic cun chant, musica e sots.

La Seena nr. 24. Palantöz. Cumedia in duos acts da Hans Zulliger.
tradüt seguond la 3a ediziun da Tista Murk.

Levzas petras, novella da Gion Deplazes. Ediziun dalla Romania 1961.
Zuoz vegl, intuorn ils ons 1890 da Richard Lareida, zavro our dal Fögl

Ladin.

Autras publicaziuns romontschas
buca periodicas

Barabeau-Poltera Maria, Anna-Maria, feglia digl Grischun. Rachint
folcloristic premiia da l'Uniung da scribents Rumantschs. L'istorgia d'ena
veta, cun illustraziuns da l'autoura. Ediziun da l'URS 1961.

Caflisch Artur, Mia musa, poesias. Ediziun M. Ferrari, Turich 1961.

Fluors. Cudesch da chanzuns per la giuventüna dat oura da la Ladinia
1960.

Nr. 761

Nr. 762

Juhe! Cudisch de canzuns per la giuventetgna romontscha. Ediziun
della seeziun studentica romaniana procurada da Ciril Berther e Giachen
Caduff, illustraziuns da Barbara Berther. 1961.

Peer Andri, In viadi in Lucania. 1961.

Novas legreivlas
La Fundaziun Schiller ha undrau Ser Flurin Darms e giuvna Luisa

Famos cun in premi da mintgamai 1 000 francs per lur activitad
litterara. Igl onn 1960 eran Gian Belsch e Seiina Chönz vegni honorai
cun in tal.

Clement Conrad da Scharons che sa buca leger e scriver pli
romontsch ha demussau sia simpatia viers igl anteriur lungatg-mumma
cun in dun da 20 francs per La Punt.

II Bündner Schulblatt dil zercladur 1961 ha purtau sut il tetel
«Einige Bemerkungen der Experten zu den Aufsätzen der Prüfungen
1960» in favoreivel pareri davart diember e qualitad dils coneepts
dils recruts romontschs.

Ils chors mixts da Razen e Samedan ein separtieipai cun success
dalla 10-avla fiasta svizra da cant per chors mixts a Lucerna e quei
cun duas cumposiziuns da prof. Armon Cantieni e prof. Duri Sialm
fatgas aposta per quella occasiun.

Ad Erlenbach ein ils plaids per la fiasta federala digl 1 d'uost
vegni fatgs eis quater lungatgs naziunals. Nies compatriot dr. Gian
Giere ha raecoltau in stupent applaus cun siu discuors romontsch.

Ils 26 de zercladur 1961 ei in chor viril romontsch vegnius fundaus
a Lucerna. El dumbra ussa ver 35 commembers activs e varga 100
passivs. II presidi ei vegnius confidaus a dr. Placi Cavegn. II niev chor
stat sut la bitgetta da Marc Devonas.

Max Landfors, il fideivel amitg dil romontsch en Svezia, ha visitau
il zercladur vargau la Casa Romontscha ed ei s'interessaus gronda-
mein da nos problems. Malgrad ch'el ei tschocs da naschientscha
enneu, eis el bein da casa eis fatgs romontschs. El Fögl Ladin dils
23 da schaner 1962 rapporta el dad in'emissiun el radio sved davart
nies lungatg e sia litteratura preparada da Johannes Hedberg.

Sin lur viadi da studi atras il Grischun han professers e students
dil seminari romanistic dall'universitad da Bonn era spluntau tier
la LR. Eis han demussau zun grond interess per ils sforzs pil
manteniment da nies lungatg.

Nies compatriot Eugen Theus, Miami, USA, in um da 90 onns, ei
seresentius pervia d'in plaid dil consul general svizer a New York
che ha en in discuors ignorau l'existenza d'in quart lungatg naziunal

